
TEBRANISH HISOBIGA ELEKTR ENERGIYA OLISH USULI. 

J.T. Uralov 

TDTU Olmaliq filiali “Elektr texnikasi va elektr mexanikasi” kafedrasi katta 

o’qituvchisi 

 

Kirish 

2023-yilga kelib, global elektr energiyaning qariyb 30% dan ortig‘i qayta 

tiklanuvchi manbalardan olingan. Xitoy, AQSh, Hindiston, Germaniya – yashil 

energiyaga eng ko‘p sarmoya kiritayotgan davlatlar. Yevropa Ittifoqi 2030-yilga 

borib energiyaning 55% ini yashil manbalardan olishni rejalashtirgan. Buning 

sababi yo’qilg’ining yetishmasligi va atrof muhitga katta zarar 

yetkazilayotganidandir. 

Asosiy qism. 

Tebranishlar hisobiga ekologik zararsiz energiya olish hozirgi vaqtda katta 

ahamiyat kasb etadi. Demak bizga tebranishlarni elektr energiyaga aylab tirib 

beradigan element va rostlovchi qurilma kerak bo’ladi. Tebranishlarni 

pyezoelementi va rostlovchi qurilma orqali biz ekologik toza energiyaga 

aylantiramiz.   Pyezoelementning asosiy xususiyatlari:  

Mexanik ta’sirga javoban elektr tok hosil qiladi — masalan, unga bosim 

qo‘yilsa, elektr kuchlanish paydo bo‘ladi. 

Teskari pyezolelektrik effekt ham mavjud — unga elektr tok yuborilsa, u 

mexanik silkinishga (tebranishga) aylantirib beradi. 

Biz pyezolelektrik elementlardan foydalanib ko‘p yuriladigan joylarda mexanik 

bosim orqali elektr energiyasi olish usullarini ko’rib chiqamiz. 

 Masalan undan foydalansa bo’ladigan joylar va qo’llanilish maqsadi: 

1. Metro va temiryo‘l bekatlari: 

Har kuni minglab odamlar yuradi. 

Platforma yoki eskalator zinapoyalariga pyezoelementlar o‘rnatish 

mumkin. 

Energiya: chiroqlar, yo‘l belgilarini quvvatlantirishda ishlatiladi. 

2. Savdo markazlari: 

Ichki yo‘laklar, kirish-chiqish joylari — juda faol harakatga ega. 

Doimiy tok olish uchun qulay. 

Reklama panellari yoki Wi-Fi routerlarni quvvatlantirish mumkin. 

3. O‘quv yurtlari va maktablar 

Kunduzi doimiy piyoda harakati bor. 

O‘quv loyihalari, tajriba maydonchalari sifatida ishlatilishi mumkin 

4. Stadion va sport zallari: 

Sport tadbirlari vaqtida katta odam oqimi. 

Turniketlar, zinalar yoki joyga kirish yo‘laklariga pyezopol qoplamalar 

o‘rnatilishi mumkin. 

5. Piyodalar yo‘laklari va ko‘chalar 

Ayniqsa, shaharning markaziy qismida yoki turistik hududlarda. 

Kechki paytlarda avtomatik chiroqlarni yoqish uchun ishlatiladi. 

Ishlash prinsipi: Pyezoelementlar yo‘lak, zinapoya, pol kabi joylarga 

joylashtiriladi. Odamlar yoki transport vositalari harakatlanib, bu joylarga 

mexanik bosim berganda, pyezomateriallar elektr tok hosil qiladi.Hosil bo’lgan 

energiyani ko’rish uchun pyezoelektrik tarmog’iga  Diod → Kondensator → LED 

qurilmasi ulanadi shunda bizda hosil bo’lgan energiyani ko’rish imkoniyatiga 

egamiz. Pyezoelementlar bir necha dona bo‘lsa, ularni parallel yoki ketma-ket 

ulash mumkin (parallel — kuchliroq tok, ketma-ket — yuqoriroq kuchlanish 

beradi). Pyezoelementi bosilganda LED chiroqg’I chaqnashi kerak. 

1-rasm Pyezoelementning ulanish sxemasi 

1.Pyezomaterial (Sensor) 

• Bu maxsus material (masalan: PZT – lead zirconate titanate), mexanik bosim 

ostida kuchlanish hosil qiladi. 

• Bu materialga odam yoki mashina bosim bersa, u elektr signal (kuchlanish) 

hosil qiladi. 

2. Diodlar (to‘g‘rilagich ko‘prigi) 

• Pyezomaterialdan chiqqan tok odatda AC (o‘zgaruvchan tok) bo‘ladi. 

• Diyodlar yordamida bu tok DC (doimiy tok) ga aylantiriladi. 

• Bu bosqich uchun Graets sxemasi ishlatiladi (4 ta dioddan iborat 

to‘g‘rilagich ko‘prigi). 

3.Kondensator (zaryad saqlovchi element) 

• Elektr tokni to‘plab, kerakli vaqtda ishlatish uchun kondensator ishlatiladi. 

• Kichik sig‘imli kondensatorlar (masalan, 100 µF yoki 470 µF) ishlatiladi. 

4. Zaxira energiya manbai yoki yuklama 

• Siz ushbu elektr tokni LED, batareya, sensorlar yoki boshqa kichik 

yuklamalarda ishlatishingiz mumkin. 

 

Pyezoelementiga faqat odam tasirini ko’rib chiqsak: 

Holat Kuchlanish V 

O‘rtacha odam (60–80 kg) bosganda  

 

1-20 V 

Kuchli bosim, to‘liq oyoq bosimi  

 

20-50 V 

Harakat tezligi yuqori bo‘lsa 

(yugurish, sakrash) 
 

 

50+ V (qisqa impuls) 

 

Xulosa: 

Odamlar yoki transport vositalari harakati natijasida yuzaga keladigan 

mexanik bosimdan samarali foydalanish imkonini beruvchi texnologiyalardan biri 

bu — pyezomateriallar asosidagi energiya hosil qilish tizimidir. Kelajakda bu 

tizimlar “aqlli shaharlar” konsepsiyasida muhim rol o‘ynashi kutilmoqda. 

